
Tórbjørn Jacobsen
Kjak síða 30

Skamm­
lopið hjá 
Tjóðveldi

Sámal Matras 
kristiansen
kjak síða 31

Kanska 
best fyri 
Eysturoy

– Tað ber væl til at avtaka lands­
skattin, ella í øllum førum at minka 
hann niður í helvt.

Tað var greiði boðskapurin hjá 
Kára Petersen, búskaparfrøðingi, 
á Vinnudegnum, sum var hildin í 
Norðurlandahúsinum fríggjadag­
in.

Tað er altíð áhugavert at hoyra, 
hvussu vit kunnu gjalda minni í 
skatti – og kortini fáa tað sama í 
landskassan. Sambært Kára Peter­
sen ber tað væl til heilt at taka burt­
ur landsskattin. Hetta hevði kostað 
umleið 1.200 milliónir krónur, men 
tað sær hann ikki sum tann stóra 
trupulleikan, tí henda mista inntøka 
kann fáast inn á annan hátt:

Tilfeingisskattur kundi givið 
450-500 milliónir krónur um árið.

Eitt gjald til hvønn skattgjaldara, 
tað bretar nevndur poll-tax, t. d. 
1.000 kr um mánaðin, kundi givið 
300 milliónir krónur um árið. 

Hann mælir til hægri skráseting­
argjald á bilar, at sjómannafrádrátt­
urin verður avtikin og so okkurt 
slag av ognarskatti.

Sambært Kára Petersen, so 
høvdu hesar broytingar givið á 
leið tað, sum landsskatturin gevur 
í dag.

Hann segði eisini, at lønarskatt­
urin hevur beinleiðis negativa 
ávirkan á bruttotjóðarúrtøkuna og 
útboðið av arbeiðsmegi, tí at tað er 

verri at fáa fólk til arbeiðis, tá skatt­
atrýstið er so stórt á inntøkuskatt­
in, sigur hann.

Kári Petersen helt fyri, at í øllum 
øðrum londum eru tey skilabetri 
enn vit og  hava ein nógv lægri løn­
arskatt enn vit hava, og tí taka tey 
ikki hugin frá fólki at arbeiða, eins 
og vit gera.

Tað hevði eisini bøtt munandi 
um keypiorkuna hjá fólki, umframt 
tað hevði lætt um krøvini um lønar­
hækkingar, ella lønartrýstið, sigur 
Kári Petersen.

Alt hetta ljóðar mikið áhugavert 
fyri skattgjaldaran. Men eitt er, 
hvat ber til á pappírinum. Sitandi 
samgonga hevur víst evni at 

gera grundleggjandi broytingar í 
skattaskipanini. Hon tók eitt stórt 
stig við at innføra flatskattin, ið 

gevur teimum, ið tjena nógvar 
pengar stóran skattalætta.

Vit loyva okkum at ivast í, 
um virkishugurin er eins góðar, 
um tað snúði seg um at lætta so 
nógv um hjá teimum lágløntu, 
sum Kári Petersen mælir til. Og 
so slett ikki, um skatturin skal 
flytast yvir á vinnuna við ein um 
tilfeingisgjaldi.

Men tað skaðar ikki at koma 
við góðum hugskotum. Tey festa 
kanska eisini røtur...

vil avtaka landsskattin

Tað skuldi verða í 2015, at 
javnvág aftur skuldi verða á 
fíggjarlógini. So segði Jørgen, 
at tað skuldi verða í 2016. 
Flatskatturin og forskatting 
av pensjónum skuldu hjálpa 
at fáa gongd á búskapin 
soleiðis, at fólk aftur tímdu 
at arbeiða og við lægri skatti 
fóru at leggja meira eftir seg 
í landskassan.

Men nú Jørgen leggur 
fram sína triðju fíggjarlóg 

verður ætlaða javnvágin 
aftur flutt eitt ár longur út í 
framtíðina. Nú er tað magiska 
árið 2017, tá javnvág aftur er 
á fíggjarlógini og líka nógv 
rennur inni í landskassan – 
sum úr honum.

Hallið, sum í ár skuldi 
verða 243 millióinir krónur 
vísir seg nú at fara at enda 
á 450 milliónum. Altso meira 
enn 200 milliónir krónur 
viðsíðuna av.

Javnvágin hjá Jørgen 
longur úr eygsjón

Ein ungur javnaðarmaður í 
Tórshavnar býráð vil nú hava 
brúkaragjald sett á bussleið­
ina í høvuðsstaðnum. Onkur 
heldur, at hann hann hyggur 
í so nógv upp á hin AB'aran 
í Tórshavnar býráð og hevur 
gloymt, at hann er valdur á 
sosialdemokratiska listanum 
hjá Heðini Mortensen.

Ungi bilserljarin hevði 
helst ikki gingið við til at lagt 
ein betalingsring um miðbý­
in, sum floksfelagar hansara 

á flatlondum einaferð vildu 
hava um miðbýin í Keyp­
mannahavn. Ella hvat við at 
sett brúkaragjald á allar ítr­
óttarfasilitetirnar í býnum?

Nei, tað hevði nokk ikki 
gingið.

Gott nokk er javnaðarlistin 
hjá Heðini rúmligur – og 
breiða semjan um samgongu 
kámar eftir øllum at døma 
floksmørk.

Slíkar útmeldingar var­
skógva veljaran um, at høgra 

hond ikki veit, hvat vinstra 
vil í Javnaðarflokkinum, og 
tað ber ikki boð um saman­
hald og styrki í einum stór­
um flokki – sum kanska er so 
stórur, at tey ikki finna ella 
kenna seg sjálvi aftur...?

Javnaðarflokkur 
við brúkaragjaldi

Konsertfelagið skipar um 
mánaðarskiftið september/
oktober fyri tveimum kon­
sertum við føroysku song­
kvinnuni Elsu Súsonnu 
Dalsgaard og navnframa 
norska klaverleikaranum 
Tore Dingstad. Við á føroy­
aferðini hjá teimum báðum 
er eisini Martina Dingstad, 
sum er kona Tora. Martina er 
floytuleikari, og hon verður 
eisini at hoyra á báðum kon­
sertunum. 

Fyrra konsertin verður í 
Mentanarhúsinum í Fugla­
firði mánakvøldið 30. sep­
tember, og seinna konsertin 
verður týskvøldið 1. oktober í 
Norðurlandahúsinum. Báðar 
konsertirnar byrja kl. 19.30. 

Skráin verður fjølbroytt 
og fevnir millum annað um 
“Sea Pictures” eftir Edward 
Elgar,”Gudruns sorg” eftir 
Peter Heise og “Fem sange af 
B.S. Ingemans Sulamith og 
Salomon” eftir Lange-Müller. 
Umframt sangframførslur 
verða tvey instrumentalverk 
at hoyra. Tore Dingstad fer at 
framføra eitt verk fyri klaver, 
eins og hann saman við kon­
uni, Martinu Dingstad, fer at 
framføra eitt verk fyri floytu 
og klaver. 

Royndir tónleikarar á al­

tjóða støði. Elsa Súsanna 
Dalsgaard hevur útbúgving 
frá Nordjysk Musikkonserv­
atorium og Kongaliga Musik­
konservatoriinum. 

Undir útbúgvingini starv­
aðist Elsa Súsanna millum 
annað sum kirkjusangari í 
ymiskum donskum kirkj­
um. Harumframt sang 
hon við Danmarks Radios 
Konsertkóri, Jyska Opera­
korinum og kongaliga Opera­
kórinum. 

Síðani 2000 hevur hon 
verið kórsangari í tí Norsku 
Opera & Ballettini, har hon 
eisini hevur havt ymiskar sol­
oleiklutir. 

Tore Dingstad er ein av 
royndastu fylgispælarunum 
í Noregi. Hann er útbúgvin 
klaver- orgul- og cembalo­
spælari, og hevur drúgvar 
royndir sum dirigentur í 
Oslo, Hannover og Freiburg. 
Seinastu 30 árini hevur hann 
starvast í tí norsku Operuni.

Konsert við Elsu 
Súsonnu og Tore

Tilfeingisgjald, biltollur og 
limagjald skal geva lægri skatt


